فندوان فلقساناءن كلس خاص كماهيرن ممباخ دان مغحفظ القرءان

1. فندهولوان
1.1. ساتو درفد كاءونيقن سكوله منغه كبغساءن اضام (SMKA) دان كلس اليرن اضام (KAA) اياله وجودث كلس كماهيرن ممباخ دان مغحفظ القرءان (KKQ).
1.2. فروضرم KKQ ممفركاساكن فغواساءن كماهيرن الفرءان دكالغن موريد2 يغ مغيكوتي كلس بركناءن.
1.3. سكوله2 يغ ترليبت دغن فلقساناءن KKQ فرلو مماتوهي ضاريس فندوان يغ سراضم باضي ممودهكن فنخافين اوبجيكتيف فروضرم بركناءن.
1.4. فندوان فلقساناءن كلس KKQ اين منجلسكن فركارا2 فنتيغ يغ فرلو دمعلومي دان دفاتوهي. اين مرغكومي توجوان فندوان، راشيونل، لاتر بلاكغ، ستاتوس كلس كماهيرن القرءان، ففريقساءن دان فرسيجيلن، جدوال وقتو، فرانن دان تغضوغجواب ضورو القرءان دان فنوتوف.
2. توجوان فندوان.
2.1. كرتس اين برتوجوان منجلسكن فراتورن دان فندوان برهوبوغ دغن فلقساناءن كلس كماهيرن ممباخ دان مغحفظ القرءان (KKQ).
2.2. ممبوات فنجلسن توضس ضورو القرءان دسكوله-سكوله يغ ممفوثاءي كلس اليرن اضام (KAA).
2.3. ممبري فندوان كفد  فنتدبير مغمبيل فاءيده درفد فنمفتن ضورو القرءان دسكوله ماسيغ2.
3. راشيونل.
3.1. فكليليغ دان سورت ايدرن بركناءن دغن KKQ يغ دكلواركن اوليه كمنترين فنديديقن تله دإيدركن كفد فيهق سكوله. كرتس فندوان اين هاث ممبوات فنضسن سمولا ترهادف فركارا ترسبوت.

3.2. كوريكولوم KKQ توروت منريما فراوبهن سلارس دغن سيمقن سمولا كوريكولوم فنديديقن إسلام ترس دان ايليكتيف. فراوبهن ايت فرلو دجلسكن باضي ممستيكن كسلارسن كلس بركناءن.
3.3. ارهن دان فندوان درفد فيهق كمنترين فنديديقن مليسيا اداله فرلو باضي منجلسكن ببراف اسفيك بركاءيتن فلفساناءن KKQ دسكوله-سكوله ترتنتو.

4. لاتر بلاكغ
4.1. كلس خاص كماهيرن ممباخ دان مغحفظ القرءان (KKQ) تله دلقساناكن دسكوله منغه كبغساءن اضام (SMKA) سجق تاهون 1986 هيغض سكارغ.

4.2. فلقساناءن اين برداسركن كفوتوسن مشوارت جاوتنكواس فرانخغن فلاجرن (JPP) فد تاهون 1985.
4.3. كلس خاص كماهيرن ممباخ دان مغحفظ القرءان (KKQ) اداله مروفاكن ساله ساتو درفد اكتيؤيتي كوكوريكولوم دSMKA  دان د KAA. برداسركن فكليليغ KP(BPPP)Sulit/03/9/JPP/M(87) كلس اين هندقله دلقساناكن دسكوله ترتنتو.
4.4. جاوتن ضورو القرءان د SMKA دان KAA تله دفراونتوقكن ددالم سناراي فرجاوتن (B26) تاهون 2002 برداسركن MEMO درفد بهاضين سومبر ماءنسي كمنترين فنديديقن مليسيا KP(PP)0050/Jld.43 (9)  برتاريخ 8 مارخ 2002.
4.5. JAPIM دري سماس كسماس سنتياس مغاداكن كورسوس2 خاص كفد ضورو2 يغ مغاجر KKQ د SMKA. كورسوس يغ سام جوض اكن دبريكن كفد ضورو2 يغ مغاجر د KAA باضي منمبه اتاو ملغكفكن  ضورو2 دغن فغتاهوان دان كماهيرن دالم بيدغ بركاءيتن.
5. ستاتوس كلس خاص كماهيرن القرءان
5.1 كلس كماهيرن القرءان اداله ساله ساتو كضياتن كوكوريكولوم يغ دلقساناكن د SMKA دان KAA سلوروه نضارا. نامون بضيتو دسكوله بركناءن اي واجب دلقساناكن تيض جم دالم سميغضو باضي ستياف تيغكتن مغيكوت سوكتن فلاجرن يغ تله دتتفكن.

5.2 اوليه كران ستاتوسث سباضاي كضياتن كوكوريكولوم، مك فروسيس فمبلاجرنث دلقساناكن دلوار جدوال وقتو راسمي. اين برارتي كلس اين ترفقسا دلقساناكن فد سبله فتغ جك موريد تربابيت براد فد سيسي فاضي. سكيراث موريد يغ تربابيت برسكوله فد سيسي فتغ، مك كلس اين دلقساناكن فد سبله فاضي. نامون بضيتو اي منجادي توضس رسمي باضي ضورو 
5.3 اداله منجادي تغضوغجواب فنتدبير سكوله مغضوناكن بودي بيخارا مريك اونتوق مثوسون جدوال يغ ممبوليهكن ضورو يغ تربابيت داتغ ليوات كران مريك ترفقسا فولغ لبيه ليوات بربنديغ دغن ضورو2 لاءين، بضيتو جوض سباليقث.
5.4 دسمفيغ ايت موريد2 يغ ترليبت دالم كلس اين هندقله دأغضف تله مغيكوتي ساله ساتو درفد كضياتن كوكوريكولوم يغ دواجبكن. كحاضيرن مريك دالم كلس اين هندقله دأمبيل كيرا كتيك ممبري مركه دالم كضياتن كوكوريكولوم.
5.5 ضورو يغ مغاجر كلس ترسبوت جوض هندقله دأغضف تله مغمبيل بهاضين دالم كضياتن كوكوريكولوم.
5.6 ضورو يغ مغاجر كلس ترسبوت سخارا خصوص جوض تيدق دبري جاوتن2 برت سفرتي ضورو تيغكتن دان ساءومفاماث. اين باضي ممبوليهكن ضورو تربابيت ممبري تومفون يغ سفنوهث سوفاي كلس بركناءن دافت برجالن دغن باءيق.
5.7 فنتدبير سكوله جوض فاتوت براوسها منمبه باهن2 بنتون مغاجر يغ دفرلوكن سرتا ممفستيكن كلس بركناءن برجالن دغن باءيق.
6. ففريقساءن دان فرسيجيلن.
6.1. ستياف موريد يغ مغيكوتي كلس اين اكن مغيكوتي ففريقساءن خاص يغ دلقساناكن سماس تيغكتن تيض دان جوض تيغكتن ليم.

6.2. سموا موريد تيغكتن تيض دان ليم يغ مغيكوتي كلس اين لايق مندودوقي ففريقساءن ترسبوت.
6.3. ففريقساءن دلقساناكن دالم بنتوق ليسن دان جوض اوبجيكتيف (انيكا فيليهن) مليفوتي اسفيك تفسير، حفظن، تجويد، ترنم، علوم القرءان دان قراءات السبع. سموا سوءالن دسدياكن اوليه جاوتنكواس خاص دكمنترين فنديديقن مليسيا.
6.4. ففريقساءن ليسن اكن دلقساناكن اوليه ضورو يغ مغاجر مغيكوت فندوان يغ تله دتنتوكن. فندوان دان فورمت اوجين اكن دهنتر كفد ضورو بركناءن. مركه يغ تله سياف اكن دهنتر كفد كمنترين اونتوق دساتوكن دغن مركه ففريقساءن اوبجيكتيف.
6.5. ففريقساءن اوبجيكتيف دلقساناكن سرنتق سلوروه نضارا. سكريف جوافن خالون اكن دهنتر كفد كمنترين فنديديقن مليسيا اونتوق دفريقسا دان دبري مركه.
6.6. موريد يغ لولوس دالم ففريقساءن ترسبوت اكن دأنوضرهكن سيجيل يغ دتنداتاغني اوليه تيمبلن كتوا فغاره فنديديقن (JAPIM) يغ مروفاكن فغروسي جاوتنكواس خاص كلس خاص كماهيرن ممباخ دان مغحفظ القرءان.
7. جدوال وقتو
7.1. انتارا ايسو يغ سريغ تيمبول برهوبوغ دغن كلس KKQ اياله جدوال وقتو كلس. حال اين فرلو دبري فرهاتين سفاي كلس ترسبوت دافت برجالن دغن لبيه تراتور.

7.2. فرتمبوغن دغن ايكتيؤيتي لاءين سفرتي سوكن، كلس تمبهن دان ساءومفماث هندقله دايلقكن اضر موريد يغ ترليبت تيدق منجادي سربا ساله دان هيلغ مينت ترهادف كلس بركناءن.
7.3. جدوال اونتوق كلس KKQ هندقله دسوسون دغن باءيق دان برصفة فليكسيبل. باضي سكوله يغ ممفوثاءي اسراما، كلس اين بوليه دلقساناكن فد سبله مالم. جوسترو ايت فيهق سكوله هندقله ممبري كأوتاماءن كفد موريد يغ مغيكوتي كلس KKQ مغهوني اسراما سكوله.
7.4. جدوال يغ دفراونتوقكن اونتوق كلس اين اداله تيض جم سميغضو سفرتي يغ تله دفوتوسكن اوليه جاوتنكواس فرانخغن فلاجرن (JPP).
7.5. خونتوه جدوال وقتو KKQ تيغكتن ساتو.
	3.30 – 4.30 فتغ
	2.30 – 3.30 فتغ
	هاري / ماس

	قراءات
	ترنم
	
	
	اثنين

	
	
	
	
	ثلاث

	
	
	علوم القرءان
	حفظن
	رابو

	
	
	
	
	خميس

	تجويد
	ترنم
	
	
	جمعة


7.6. 
خونتوه جدوال وقتو KKQ تيغكتن دوا.

	3.30 – 4.30 فتغ
	2.30 – 3.30 فتغ
	هاري / ماس

	
	
	
	
	اثنين

	تجويد
	قراءات
	حفظن
	ترنم
	ثلاث

	علوم القرءان
	ترنم
	
	
	رابو

	
	
	
	
	خميس

	
	
	
	
	جمعة


8. ستاتوس موريد

8.1. اداله دخادغكن سفاي بيلغن موريد دالم سسبواه كلس تيدق ملبيهي 20 اورغ. اين باضي ممبوليهكن ضورو ممبري تومفوان كفد تياف2 موريد سخارا اينديؤيدو دان لاتيه توبي.
8.2. موريد هندقله دفيليه دري كالغن مريك يغ باءيق دان لنخر ممباخ القرءان كران كاندوغن سوكتن فلاجرن دالم مات فلاجرن اين اداله تيغضي.
9. فغوروسن فانيتيا

9.1. ولاوفون بيلغن ضورو KKQ هاث سأورغ باضي ستيف سكوله فانيتيا KKQ هندقله جوض دوجودكن.
9.2. فانيتيا KKQ بوليه برناءوغ دباوه فانيتيا فنديديقن إسلام دغن خارا مماسوقكن KKQ دالم اضيندا ميشوارت.
9.3. انتارا أيتم يغ بوليه دماسوقكن دالم فاءيل فانيتيا اياله :
9.3.1. بيوداتا ضورو.
9.3.2. جدوال وقتو.
9.3.3. سوكتن فلاجرن.
9.3.4. هوراين سوكتن فلاجرن.
9.3.5. سناراي بوكو2 روجوعن.
9.3.6. مينيت ميشوارت.
9.3.7. سناراي موريد.
9.3.8. فندفترن ففريقساءن.
9.3.9. خونتوه2 سوءالن.
9.3.10. مركه ففريقساءن.
9.3.11. سالينن كفوتوسن ففريقساءن.
9.3.12. سورت2 رسمي.

10. ستاتوس ضورو القرءان

ضورو القرءان اداله جاواتن OVER & ABOVE دبري كفد سكوله منغه هارين بياس يغ ممفوثاءي KAA. دانتارا توضس دان تغضوغجواب ضورو القرءان اياله :

9.1. ضورو القرءان يغ دلانتيق دمينتا ملقساناكن كلس KKQ.
9.2. مريك بوليه (دغن بوديبيخارا) دمينتا مغاجر مات فلاجرن لاءين سفرتي فنديديقن إسلام دان بهاس عرب سكيراث ماسيه تردافت ككوسوغن دالم جدوال مريك.
9.3. برتغضوغجواب ملقساناكن فروجيق2 خاص يغ بركاءيتن دغن القرءان سفرتي كلس فموليهن دان سباضايث.
9.4. ممبيمبيغ موريد2 ممباخ القرءان.
9.5. منانم مينت موريد دان ورض سكوله كفد القرءان سهيغض تربنتوق مشاركت خليق القرءان.
9.6. برتغضوغجواب ممبسمي بوتا القرءان دكالغن موريد.
9.7. منجادي تمفت روجوعكن ورض سكوله بركاءيتن دغن القرءان دان اسفيك كماهيرن القرءان.
9.8. مماتوهي ارهن فغتوا سكوله دان منجالنكن توضس يغ دارهكن دري سماس كسماس.
11. هارفن.
10.1. بيلغن سكوله دان موريد يغ مغيكوتي كلس اين برتمبه دري سماس كسماس. اين برارتي فرانن دان تغضوغجواب كيت سماكين برتمبه.

10.2. اوليه يغ دمكين فرانن جابتن فنديديقن نضري دان فجابت فنديديقن داءيره ساغت فنتيغ دالم ممستيكن فرجالنن كلس اين دنضري دان داءيره ماسيغ2 دغن ممبوات فثلياءن دان فمنتاون يغ برتروسن سكورغ-كورغن دوا بولن سكالي (سورت ايدرن بهاضين فنديديقن إسلام بيلغن K.P.5206/3/38Jld 5 (76) برتاريخ 28 سفتيمبر (1993.
10.3. فيهق سكوله جوض فاتوت براوسها خصوصث دالم منجاض كباجيقن مريك يغ ترليبت دغن KKQ. انتارا كباجيقن يغ بوليه دبريكن اياله مثدياكن سبواه بيليق درجه خاص كفد كلس ترسبوت. فركارا اين تله فون دلقساناكن دببراف بواه سكوله.
10.4. كلس اين دهارفكن دافت ملاهيركن لبيه راماي موريد يغ ماهير دالم بيدغ القرءان سجاجر دغن حسرت فلسفه فنديديقن كبغساءن.

